
 {اللهއަޙމްަދު ޢބަދްުދއާިރާގެ މެންބރަު   ބާރަށު ؛ މޤުައްރރިު   }ރިޔާސަތުގއަި އިންނެވީ ކމޮިޓީގެ
 

  ރިޔާސަތުން ވާހަކަދެއްކެވުން:

ޤއަުމީ   މަރުޙބަާ  `.  މެންބަރުންނަށް  އިއޒްަތްތެރި  ބއަްދަލވުުމަށް  މއިަދުގެ  ކޮމިޓީގެ  ތަރިކައިގެ  ތަރައްޤީއާއި 

ދއިްގަރު  މެންބަރު،  އިއްޒަތްތެރި  ދާއިރާގެ  ކުރެންދޫ  ތިއްބެވީ  ހާޒިރުވެވަޑައިގެން  ކޮމިޓއީަށް  ވަގުތު  މި  ދަންނވަަން. 

ދާއިރާގެ އިއްޒަތްތެރި މެންބަރު، ކެލާ ދާއިރާގެ އިއްޒަތްތެރި މެންބަރު އަދި ގެމަނަފުށި ދާއިރާގެ އިއްޒަތްތެރި މެންބަރު 

ދައުރުގެ   މަޖިލީހުގެ  ބއާްވައިލީ  މި  މއިަދު  ކޮމިޓީ  މި  އަޅުގަނޑުމެންގެ  މެންބަރު.  ދާއިރާގެ  ބާރަށު  އަޅުގަނޑު  އަދި 

ވެސް  ސިޓީތައް  ހުރި  ފޮނވުާފައި  ފަރާތްތަކުން  ބއަެއް  ކޮމިޓއީަށް  އަދި  ކަމަށްވެފައި  ދވުަސް  ފަހު  އެންމެ  ވެސް 

އެބަހުރި. ދެން އެ ސިޓީތަކަށް ޖަވާބއެްދިނުމުގެ ގޮތުން ކޮމިޓީގައި ޑިސްކަސްކޮށްލައި އަދި މިހާރު އަލަށް ވޒުާރާތައް  

އުފެދުމާ ގުޅިގެން އަޅުގަނޑުމެންނަށް މި ލިބިފައި ހުރި އަހަރީ ރިޕޯޓުތަކާ ގުޅިގެން ކުރިން އަޅުގަނޑުމެން ނިންމާފއަި 

އޮތީ އެ ތަންތަނަށް ސަމަރީއެއް، އިދާރީ ބޭފުޅުން ހއަްދަވައިލެއްވުމަށްފަހު މއަްސަލއަެއް އުޅޭ ކަމަށް ވަންޏާ ނޫނީ 

އެއްޗެހި   އެހެނވްީމާ، މިހާރު ބއަެއް ވުޒާރާތަކުގެ ނަންތަކާ  ފާހަގަކުރެވޭ ކަމަށް ވަންޏާ އެ ފަރާތަކާ ބއަްދަލުކުރަން. 

ގަބޫލުކުރާ  އަޅުގަނޑު  އަޅުގަނޑުމެންނަށް،  އެކުގައި  ހުރުމާ  ބަދަލވުެފައި  ވެސް  މެންޑޭޓުތައް  އެ  އަދި  ބަދަލުވެފައި 

ގޮތުގައި މި ކޮމިޓީގެ މަސްއޫލިއްޔަތުގެ ތެރޭގައި ހިމެނެނީ މިހާރު ކޮންކޮން ތަންތަނއެްތޯ އަލުން ބަލާލަން ވެސް އެބަ 

ޖެހޭ ކަމަށް އަޅުގަނޑަށް ގަބޫލުކުރެވޭ. އިއްޒަތްތެރި މެންބަރުންނަށް ފުރުޞަތު ހުޅވުައިލުމުގެ ކުރިން އަޅުގަނޑު އެ  

ވާހަކަ ވެސް ފާހަގަ މި ކޮށްލީ، މި ދެންނެވި ގޮތަށް ބއަެއް މިނިސްޓްރީތަކުގެ މަސއަްކަތްތައް އެ ކުރިން މި ތަނނުް  

ބަލަހައްޓަމުން ގެންދިޔަ ބައެއް މިނިސްޓްރީތައް އެއް ތަނަށްވުރެ ގިނަ ތަންތަނަށް ވެސް ބަދަލުވެފައި ހުރުމާ އެކުގައި  

ތަފާތު އެބވަޭ.   ގޮތުން އަޅުގަނޑުމެންނަށް ސވުާލުކުރަންޖެހޭ ވަޒީރުން ވެސް  ގުޅޭ  ޖަވާބުދާރވީުމުގެ ކަންތައްތަކާ  އެ 

އެހެނވްީމާ އަދި ކުރިން ފޮނުވިފައި ހުރި ރިޕޯޓުތައް ވެސް މި ހުރީ އޭރުގައި ހވަާލުވެ ހުންނެވި ވަޒީރުގެ ބެއްލެވުމުގެ  

އެކަމާ  ވާތީވެ  ކަމަށް  ބަދަލުވެފައި  ވެސް  ވޒަީރު  މިހާރވުަނީ  އެހެނވްީމާ،  ހުރީ.  ރިޕޯޓުތަކެއް  ތއަްޔާރުކުރެވޭ  ދަށުން 

ދެންނވެި   މި  ދެން  ކަނޑައެޅުމަށާއި  ގޮތެއް  ޑިސްކަސްކޮށްލުމަށްފަހުގައި  ކޮމިޓީގައި  އަޅުގަނޑުމެން  ގޮތުން  ގުޅޭ 

ސިޓީތަކަށް ޖަވާބުދިނުމަށް ޓަކައި މި ކޮމިޓީގައި މަޝވްަރާކޮށްލާފައި އެ ބޭފުޅުންނަށް ޖވަާބު ފޮނވުުމަށް. އެހެނވްީމާ، 

 މިހިސާބުން އަޅުގަނޑު ފްލޯރ ހުޅވުައިލާނަން އިއޒްަތްތެރި މެންބަރުންނަށް. ކުރެންދޫ ދާއިރާގެ އިއޒްަތްތެރި މެންބަރު. 

 

  ވާހަކދައެްކވެުން:  ޢަބްދުލްޙަކީމް ޢަބްދުލްޣަނީކުރެންދޫ ދާއިރާގެ މެންބަރު 

މިނިސްޓްރީތަކުގެ މެންޑޭޓުތައް ބަދަލުވެފައި އޮތީމަ އަދި ކޮމިޓީއަށް މެންޑޭޓުތައް އައިއްސަ  ޝުކުރއިްޔާ. އާދެ! މިހާރު  

ނެތީމަ އަޅުގަނޑު ހުށަހަޅަން މެންޑޭޓުތައް އަންނަންދެކަށް ކޮމިޓީގެ މިހާރު އައިއްސަ ހުރި މަސއަްކަތްތައް ހަމަ އޭގެ  

ފަހުގައި ކުރއިަށް ގެންދއިުމަށް. ޝުކުރިއްޔާ. މި ކޮމިޓީގެ ދަށަށް އަންނަ ތަންތަނާ ގުޅޭ ގޮތުން ކޮމިޓީގައި ކުރިއަށް 

 ގެންދއިުމަށް. ޝުކުރިއްޔާ. 

 

  ރިޔާސަތުން ވާހަކަދެއްކެވުން:

 ޝުކުރިއްޔާ އިއޒްަތްތެރި މެންބަރު. ކެލާ ދާއިރާގެ އިއްޒަތްތެރި މެންބަރު. 

 

  ވާހަކަދއެްކވެުން:  ކެލާ ދާއިރާގެ މެންބަރު އިބްރާހީމް ޝަރީފް

ކުރެންދޫ ދާއިރާގެ އިއްޒަތްތެރި މެންބަރު ހުށަހެޅއުްވި ހުށަހެޅުމަށް އަޅުގަނޑު ތއާީދުކުރަން. އަދި ވަކި ޕާޓީއެއްގައި  

 ނުހިމެނުނަސް، ޕީ.އެން.ސީ، ހުށަހެޅއުވްި ދާއިރާގެ މެންބަރު ހުށަހެޅއުްވި ހުށަހެޅުމަށް ތއާީދުކުރަން އަޅުގަނޑު. 

 

  ރިޔާސަތުން ވާހަކަދެއްކެވުން:

މިހާރު ކުރެންދޫ ދާއިރާގެ އއިޒްަތްތެރި މެންބަރު ހުށހަަޅއުްވައި ކެލާ ދާއިރާގެ މެންބަރު ތއާީދުކުރއަވްާފައިވާ ހުށަހެޅުން 

ބޮޑެތި   ނަންތަކަށް  މިނިސްޓްރީތަކުގެ  ސަރުކާރުގެ  އުފެދުނު  އަލަށް  މިހާރު  އެއީ  ދަންނވަައިލާނަން.  އަޅުގަނޑު 

ބަދަލުތަކެއް އައިސްފައި އޮތުމާ އެކު މި ކޮމިޓީގެ އވޯަރސައިޓުކުރަންޖެހެނީ ކޮންކޮން ތަންތަނެއް ކަން ކަނޑއަަޅައި  

މަޖިލީހުގެ އިދާރއާިން މި ކޮމިޓއީަށް އެންގވެުމަށްފަހުގައި އެ މަސއަްކަތްތައް ކުރއިަށް ގެންދާ ގޮތަށް ހުށަހަޅުއްވާފައވިާ 

ދާއިރާގެ   ދއިްގަރު  ބޭނުން.  ބަލާލަން  އަޅުގަނޑު  އިންނވެިތޯ  މެންބަރަކު  އެއްވެސް  އިއުތިރާޒުކުރައްވާ  ހުށަހެޅުމަށް 

 އިއްޒަތްތެރި މެންބަރު.

 

  ވާހަކަދެއްކވެުން: ދއިްގަރު ދާއިރާގެ މެންބަރު އިކްރާމް ޙަސަން

ނުވަތަ   މިނިސްޓްރީތަކެއް  އވޯަރސައިޓުކުރުމަށް  އެބަވޭ  ދަށުގައި  މެންޑޭޓުގެ  އަޅުގަނޑުމެންގެ  މިހާހިސާބަށް 

ހުރުމަކީ  ހިފެހއެްޓިފައި  ތެރޭގައި  ކޮމިޓީގެ  އަޅުގަނޑުމެންގެ  މެންޑޭޓުތައް  އެ  އެގޮތުން  އެހެނވްީމާ  މެންޑޭޓުތަކެއް. 

އެކަން  އިދާރާއިން  އެއްކަލަ  ވިދާޅުވީ  ތި  ދެންމެ  ދެން  ކަމެއް.  މުހިންމު  ހަމަ  ގޮތުގައި  ގަބޫލުކުރާ  އަޅުގަނޑު 

އަންގަވަންދެން ކަމަށް. ދެން މގީެ ކުރީގައި އިންފްރަރސްޓްރަކްޗަރ މިނިސްޓްރީއާއި ހައުސިންގ މިނިސްޓްރީ އއެްކޮށް  

އޮތީ. މިހާރު ވަކިވެގެން ގޮއްސަ އެބަވޭ. ދެން ވެސް އެބަހުރި ބއަެއް މިނިސްޓްރީތައް އެގޮތަށް ވަކިވެފަ. އެހެނވްީމާ،  

އަޅުގަނޑުމެންގެ ކޮމިޓީގެ މެންޑޭޓު ޤއަުމީ ތަރައްޤއީާއި ތަރިކަ އެ ނަން ކިއިފައި މި އިންނަ ކޮމިޓީގެ އެ މެންޑޭޓަށް 

ފާހަގަކޮށްލުމަށް   ޓަކައި  ރކެޯޑަށް  ހަމަ  ކަމުގައި  ކަމެއް  މުހިންމު  ދއިުމަކީ  މިކަން  ގޮތަށް  ނާންނާނެ  އުނިކަމެއް 

 އަޅުގަނޑު ފުރުޞަތަށް މި އެދުނީ ޝުކުރއިްޔާ. 

 

  ރިޔާސަތުން ވާހަކަދެއްކެވުން:

ގުޅޭ  ނމަާ  ކޮމިޓީގެ  މި  ދަންނވަާނަން  ރައީސަށް  މަޖލިީހުގެ  އަޅުގަނޑު  މެންބަރު.  އިއްޒަތްތެރި  ޝުކުރިއްޔާ  އާދެ! 

އެއްކޮށް   ކޮމިޓީއާ  މި  މަސައްކަތްތައް  އެ  މިނސިްޓްރީތަކުގެ  ހުރި  މަސއަްކަތްތައް  ގުޅޭ  މަސއަްކަތްތައް،  ގޮތުން 

އިއޒްަތްތެރި   ދާއިރާގެ  ގެމަނަފުށި  ވާހަކަ.  އެދވިަޑައިގަންނަވާ  މެންބަރުން  އިއްޒަތްތެރި  ގެންގޮސްދެއވްުމަށް  ކުރއިަށް 

 މެންބަރު.

 

  ވާހަކަދއެްކެވުން: ގެމަނަފުށި ދާއިރާގެ މެންބަރު އަޙްމަދު ސަޢީދު

އަދި   އަޅުގަނޑުމެން  މުޤައްރިރު.  މި    2022ޝުކުރިއްޔާ  ނިންމަން  ކަންތައް  ރިޕޯޓުތަކުގެ  އަހަރީ  އަހަރުގެ  ވަނަ 

ރިޕޯޓުތައް   ހުރި  އއައިްސަ  ހަމއަަށް  އަޅުގަނޑުމެންނާ  އޭރުގައި  ހވީަނީ  އަޅުގަނޑަށް  އެހެނވްީމާ،  އުޅެނީ. 

މި ކޮޅަށް އއައިްސަ ހުރި  ނިންމާފއަިހެން އަޅުގަނޑުމެން ދެން މެންޑޭޓުގެ ވާހަކަދައްކަންޖެހޭނީ. އެހެނވްީމާ، ކުރިން 

ހުރިހާ ރިޕޯޓުތަކެއް އަޅުގަނޑުމެން ނިނމްލާަންޖެހޭނެ. އެއީ އޭގެފަހުން މެންޑޭޓުތަކަށް ބަދަލެއް އަޔަސް އައިސްގެން 

ޖެހޭނެ  މިނިސްޓްރީތަކުން  ބަދަލުވި  އެ  ވިޔަސް  ކަމުގައި  ބަދަލުވި  މިހާރު  އޭރަކު  އެހެންވީމާ،  އުޅެނީ.  މި 

އަޅުގަނޑުމެންނަށް އެ މަޢުލޫމާތުތައް ފޯރުކޮށްދީފައި އެ މަސއަްކަތްތައް އަޅުގަނޑުމެންނަށް މިތާނގައި ނިންމާލވެޭނެ  

 އިންތޒިާމުތައް ހަމަޖައްސައިދިނުމަށް މި ކޮޅުން އެދެންޖެހޭ ކަމަށް ފެންނާތީ އެ ވާހަކަ ދަންނވަައިލީ. 

 

  ރިޔާސަތުން ވާހަކަދެއްކެވުން:

ކޮމިޓީގެ   އެ  ދވުަހު  އެ  ހުށަހަޅއުްވާ  މެންބަރަކު  އިއޒްަތްތެރި  ބއަްދަލުވުމެއްގައި  ކޮމިޓީގެ  މި  ޝުކުރިއްޔާ!  އާދެ! 

ގޮތުން ބޭފުޅުން ހާޒިރުކުރުމުގެ ބަދަލުގައި އިދާރީ ބޭފުޅުން އެ ރިޕޯޓުތައް   ގުޅޭ  ނިންމުމެއް އެބއަޮތް މި ރިޕޯޓުތަކާ 

ބައްލަވައި ހައްދަވާ ސަމަރީއަކާ ގުޅޭ ގޮތުން މި ތަނުގައި މަޝވްަރާކޮށްފައި ގޮތެއްގައި ނިންމަން. އެހެނވްީމާ، އެކަން  

ކުރއިަށް   ބައި  އެ  އަޅުގަނޑުމެންނަށް  ވެސް  ބއަްދަލވުުމއެްގައި  އޮންނަ  ދެން  ކޮށްލވެޭނެ.  އަޅުގަނޑުމެންނަށް 

އެ  މަސައްކަތްތައް  އަދި  ބަދަލުވެ  ނަންތައް  މިނިސްޓްރީތަކުގެ  ގޮތަކީ  މިވާ  މިހާރު  އެހެންނަމވަެސް،  ގެންދވެޭނެ. 

ކުރިން، އެއް މިނިސްޓްރީއަކުން ކުރި މަސައްކަތް މިހާރު އެބަހުރި ތިންހަތަރު މިނިސްޓްރއީަކަށް ގޮއްސަ. އެހެނވްީމާ،  

އެ ބައިތައް މެންޑޭޓު ފާސވްީމަ އަޅުގަނޑުމެންގެ ދާއިރާއާ ގުޅޭ ކަންކަމުގައި އަޅުގަނޑުމެން ކުރިއަށްދާ ގޮތަށް ހަމަ 

ކުރިއެކޭ ވެސް އެއްގޮތަށް އަޅުގަނޑަށް ހވީަނީ ހުރަހެއް ނެތްހެން އެ ކަމަކަށް. އެހެނވްީމާ، މި ދެންނެވީ ތި ވިދާޅުވި  

ބަލައި   ރިޕޯޓުތައް  އެ  އއެްގޮތަށް  ނިންމުމާ  އޮތް  ނިންމާފައި  ރިޕޯޓުތައް  އެ  ކޮށްލވެޭނެ  އަޅުގަނޑުމެންނަށް  ކަންތައް 

އަޅުގަނޑުމެންނަށް  ހޯދައިފައި  ޖވަާބު  ގުޅޭ  ސވުާލަކާ  އެ  ހުރެއްޖެއްޔާ  ކަމެއް  އުފެދޭ  ސުވާލެއް  އިތުރަށް  އަދި 

ރިޕޯޓުތަކުގެ ކަންތައް ނިންމާލެވޭނެ ކަމަށްވަނީ. މިހާރު ހާޒިރުކުރަން ބަލއާިރު ވަޒީރުގެ ހައިސިއްޔަތުން މިހާރު ކޮންމެ  

ވޒަީރު،   ކުރީގެ  އެހެނވްީމާ،  ވަޒީރު.  ހުންނެވި  ހިންގަވަން  މިހާރު  ގެނވެޭނީ  އަޅުގަނޑުމެންނަށް  ވިޔަސް  ގޮތެއް 

އިނގޭތޯ.  ސާފުކޮށްލަންޖެހޭނީ  އެއެއް  އަޅުގަނޑުމެން  ދެން  ހިޔެއްނުވޭ.  އަޅުގަނޑަކަށް  ހައިސިއްޔަތުން  ވަޒީރުގެ 

އެގޮތަށް   އެހެނވްީމާ،  ފުރުޞތަު.  މެންބަރު  އިއްޒަތްތެރި  ދާއިރާގެ  ދއިްގަރު  ދަންނަވާލަން.  ވާހަކަ  އެ  އެހެނވްީމާ، 

އަޅުގަނޑުމެން އިއޒްަތްތެރި މެންބަރުންގެ ތއާީދާ އެކު އެ މަސއަްކަތްތައް ކުރިއަށް ގެންދާނެ ކަމުގައި ދަންނވަަމުން 

 ފުރުޞަތު ދއިްގަރު ދާއިރާގެ އިއޒްަތްތެރި މެންބަރު.؛ މއިަދުގެ ކޮމިޓީ ބއަްދަލުވުން

 

  ވާހަކަދެއްކވެުން: ދއިްގަރު ދާއިރާގެ މެންބަރު އިކްރާމް ޙަސަން

ދެން،   ކަންތަކާ.  ފުށިދިއްގަރުފަޅުގެ  އިނގޭތޯ  އެބއަޮތް  ކަންބޮޑުވުމެއް  ބޮޑު  ވަރަށް  ރައްޔިތުންގެ  އަޅުގަނޑު  މިހާރު 

ގަބޫލުކުރަނީ އަޅުގަނޑުމެންގެ މެންޑޭޓުގެ ދަށުގައި އޮތް ކަމެކޭ އެއީ. އެހެނވްީމާ، އެކަން އަޅުގަނޑު ހަމަ ވީހވާެސް 

އވަަހަކަށް ހުށަހަޅާލއަިގެން އެ މިނިސްޓަރ އަދި އޭ.ސީ.ސީ ވެސް، އަޅުގަނޑު ފުލެޓުތަކާއި ގޯތިތައް ދިނުމުގެ ކަމުގެ  

ތެރއެިން އޭ.ސީ.ސީވެސް ބަލަމުން ގެންދާ ކަންތއަްތަކެއް އެބަ އުޅޭ. ދެން ވއިްސަކަށް ދވުަސް ތެރޭގައި އެ ކަންތައް  

ވެސް ނިމޭނެ ކަމަށް ބުނެފައި އޮތީ. އެހެންނަމވަެސް، އެކަން ވެސް ނުނިމޭ. ވަރަށް ގިނަ އަދަދަކަށް މީހުންނަށް ގޯތި 

ބޮޑު.   ވަރަށް  ކަންބޮޑވުުން  ނުއއެްދޭ.  ކުރިޔަކަށެއް  އެކަން  އެހެނވްީމާ،  އެބަހުރި.  ލިބިފައި  ފުލެޓު  އަދި  ލިބިފައި 

އެހެނވްީމާ، އެކަމުގައި އަޅުގަނޑުމެން މަސައްކަތްތަކެއް އަވަހަށް ކުރަންޖެހޭ ކަމަށް އަޅުގަނޑު ހަމަ ގަބޫލުކުރެވޭތީވެ  

 އަޅުގަނޑު އެކަން ފާހަގަކޮށްލަން.

 

  ރިޔާސަތުން ވާހަކަދެއްކެވުން:

އެހެނވްީމާ، ދެންމެ ދިއްގަރު ދާއިރާގެ އިއްޒަތްތެރި މެންބަރު އެ ހުށަހެޅުއްވި ހުށަހެޅުމާ ގުޅިގެން އަޅުގަނޑުމެންނަށް 

ފަރާތުން  ޓީމުގެ  ގާނޫނީ  ބޭފުޅުން  އިދާރީ  ކޮބައިތޯ،  ހުރަސްތަކަކީ  ހުރި  އެއަށް  ގޮތުން  ގާނޫނީ  ކުރވެޭނެ 

ބައްލަވައިދިނުމަށްފަހު ކޮމިޓީއާ ހިއްސާކޮށްދއެވްުމަށް ދަންނވަަމުން، އަޅުގަނޑުމެންގެ މިއަދުގެ ކޮމިޓީގެ ބއަްދަލވުުން  

 މިހާހިސާބުން ނިންމާލަން. ވަރަށް ބޮޑަށް ޝުކުރިއްޔާ ހުރިހާ މެންބަރުންނަށް ވެސް.

_____________________ 

 

 




